
Agenda

1 Cyflwyniad, ymddiheuriadau a dirprwyon (09.00) 

2 Papurau i’w nodi (09.00 - 09.05) (Tudalennau 1 - 5)

3 Ariannu yn y dyfodol: Sesiwn dystiolaeth 4 (09.05 - 10.00) (Tudalennau 
6 - 23) 
Jane Hutt AC, y Gweinidog Cyllid a Busnes y Llywodraeth
Andrew Jeffreys, Cyfarwyddwr y Trysorlys, Cyllid a Gwasanaethau Corfforaethol, 
Llywodraeth Cymru
Ed Sherriff, Pennaeth Strategaeth Cyllidol, Llywodraeth Cymru
Jeff Andrews, Cynghorydd Polisi Arbenigol, Llywodraeth Cymru

Papur 1 – Ymateb Llywodraeth Cymru i'r ymgynghoriad
Papur briffio gan y Gwasanaeth Ymchwil

4 Cynnig o dan Reol Sefydlog 17.42 i benderfynu gwahardd y cyhoedd 
o'r cyfarfod ar gyfer y canlynol: (10.00)  



Eitemau 5, 6 a 7

5 Ariannu yn y dyfodol: Trafod y dystiolaeth (10.00 - 10.15) (Tudalen 24) 
Papur 2 – Llythyr at Gadeirydd y Pwyllgor Cyllid gan Brif Ysgrifennydd y Trysorlys

6 Bil Casglu a Rheoli Trethi (Cymru): Papur briffio ffeithiol gan 
Lywodraeth Cymru (10.15 - 12.15) 

7 Bil Casglu a Rheoli Trethi (Cymru): Trafodaeth o’r sesiwn friffio (12.15 
- 12.30) 



Y Pwyllgor Cyllid

Lleoliad: Ystafell Bwyllgora 2 - y Senedd

Dyddiad: Dydd Iau, 11 Mehefin 2015

Amser: 09.01 - 11.19

Gellir gwylio’r cyfarfod ar Senedd TV yn:
http://senedd.tv/cy/3037

Cofnodion Cryno:

Aelodau’r Cynulliad: Peter Black AC (Cadeirydd dros dro)
Christine Chapman AC
Mike Hedges AC
Llyr Gruffydd AC (yn lle Alun Ffred Jones AC)
Ann Jones AC
Julie Morgan AC
Nick Ramsay AC

Tystion: Alan Bermingham, CIPFA

Staff y Pwyllgor: Bethan Davies (Clerc)
Tanwen Summers (Dirprwy Glerc)
Martin Jennings (Ymchwilydd)
Richard Bettley (Ymchwilydd)
Joanest Varney-Jackson (Cynghorydd Cyfreithiol)
Gerald Holtham (Cynghorwr Arbenigol)

1 Ariannu yn y dyfodol: sesiwn wybodaeth gyda chynghorydd arbenigol 

http://senedd.tv/
http://senedd.tv/cy/3037


1.1 Cafodd y Pwyllgor wybodaeth gan Gerald Holtham, un o gynghorwyr arbenigol y 
Pwyllgor .

TRAWSGRIFIAD
Gweld trawsgrifiad o’r cyfarfod. 

2 Cynnig i ethol Cadeirydd dros dro o dan Reol Sefydlog 17.22 
2.1 Derbyniwyd y cynnig.

3 Cyflwyniadau, ymddiheuriadau a dirprwyon 
3.1 Estynnodd y Cadeirydd dros dro groeso i’r Aelodau.

3.2 Cafwyd ymddiheuriadau  gan Jocelyn Davies ac Alun Ffred Jones. Croesawodd y 
Cadeirydd dros dro Llyr Gruffydd a oedd yn dirprwyo ar ran Alun Ffred Jones.

4 Papurau i’w nodi 
4.1 Nodwyd y papurau.

5 Ariannu yn y dyfodol: sesiwn dystiolaeth 1 
5.1 Cymerodd y Pwyllgor dystiolaeth gan Alan Bermingham, CIPFA.

6 Cynnig o dan Reol Sefydlog 17.42 i benderfynu gwahardd y cyhoedd o’r 
cyfarfod yn ystod y busnes a ganlyn: 
6.1 Derbyniwyd y cynnig.

7 Ariannu yn y dyfodol: ystyried y dystiolaeth 
7.1 Ystyriodd y Pwyllgor y dystiolaeth a gafwyd.

8 Bil Rheoleiddio ac Arolygu Gofal Cymdeithasol (Cymru): ystyried ymateb 
y Pwyllgor 
8.1 Cytunodd y Pwyllgor ar y llythyr drafft.

9 Rhagolygon trethi Cymru 
9.1 Cafodd y Pwyllgor wybodaeth gan y Gwasanaeth Ymchwil.

9.2 Cytunodd y Gwasanaeth Ymchwil i ddarparu rhagor o wybodaeth i’r Aelodau mewn 
cyfarfod yn y dyfodol.

10 Gweithdrefnau’r Gyllideb: gohebiaeth â’r Llywydd 

http://www.senedd.assemblywales.org/mgIssueHistoryHome.aspx?IId=1243


10.1 Nododd y Pwyllgor yr ohebiaeth.

10.2 Cytunodd y Pwyllgor i ysgrifennu at y Llywydd.

11 Blaenraglen waith 
11.1 Ystyriodd a nododd y pwyllgor y flaenraglen waith.



Y Pwyllgor Cyllid

Lleoliad: Ystafell Bwyllgora 3 - Senedd

Dyddiad: Dydd Mercher, 17 Mehefin 2015

Amser: 09.19 - 12.23

Gellir gwylio’r cyfarfod ar Senedd TV yn:
http://senedd.tv/cy/3031

Cofnodion Cryno:

Aelodau’r Cynulliad: Jocelyn Davies AC (Cadeirydd)
Peter Black AC
Christine Chapman AC
Alun Ffred Jones AC
Ann Jones AC
Julie Morgan AC
Nick Ramsay AC

Tystion: Alistair Brown, Llywodraeth yr Alban
Sean Neill, Llywodraeth yr Alban
Alan Trench

Staff y Pwyllgor: Bethan Davies (Clerc)
Leanne Hatcher (Ail Glerc)
Tanwen Summers (Dirprwy Glerc)
Richard Bettley (Ymchwilydd)
Gareth David Thomas (Ymchwilydd)
Joanest Varney-Jackson (Cynghorydd Cyfreithiol)
Gareth Howells (Cynghorydd Cyfreithiol)
Gerald Holtham (Cynghorwr Arbenigol)

http://senedd.tv/
http://senedd.tv/cy/3031


1 Bil Casglu a Rheoli Trethi (Cymru): Trafod penodi cynghorydd arbenigol 
1.1 Trafododd y Pwyllgor y ceisiadau a bydd y Clerc yn cysylltu â'r ymgeisydd a 
ffafriwyd.

2 Bil Iechyd y Cyhoedd (Cymru): Ystyriaeth gychwynnol 
2.1 Trafododd y Pwyllgor oblygiadau ariannol Bil Iechyd Cyhoeddus (Cymru) a 
chytunodd i wahodd y Gweinidog Iechyd a Gwasanaethau Cymdeithasol i gyfarfod er 
mwyn craffu ymhellach.

TRAWSGRIFIAD
Gweld trawsgrifiad o’r cyfarfod. 

3 Cyflwyniad, ymddiheuriadau a dirprwyon 
3.1 Croesawodd y Cadeirydd yr Aelodau i’r cyfarfod.

3.2 Cafwyd ymddiheuriadau gan Mike Hedges AC.

4 Ariannu yn y dyfodol: Sesiwn dystiolaeth 2 
4.1 Clywodd y Pwyllgor dystiolaeth drwy gynhadledd fideo gan Alistair Brown, 
Cyfarwyddwr Strategaeth Ariannol, a Sean Neill, Dirprwy Gyfarwyddwr Cyfrifoldeb 
Ariannol, Llywodraeth yr Alban.

4.2 Cytunodd swyddogion Llywodraeth yr Alban i ddarparu gwybodaeth ychwanegol i'r 
Pwyllgor ar City Deals, ac i ymateb yn ysgrifenedig i'r cwestiynau nas cyrhaeddwyd yn 
ystod y sesiwn dystiolaeth.

5 Ariannu yn y dyfodol: Sesiwn dystiolaeth 3 
5.1 Clywodd y Pwyllgor dystiolaeth gan Alan Trench, arbenigwr ar ddatganoli ac aelod 
o Gomisiwn Adolygu Canolfan Bingham ar gyfer Trefn y Gyfraith.

6 Cynnig o dan Reol Sefydlog 17.42 i benderfynu gwahardd y cyhoedd o’r 
cyfarfod ar gyfer y busnes canlynol: 
6.1 Cytunodd y Pwyllgor ar y cynnig.

7 Ariannu yn y dyfodol: Trafod y dystiolaeth 
7.1 Trafododd y Pwyllgor y dystiolaeth a ddaeth i law.

8 Cyllid Cymru: Trafod y dystiolaeth ymhellach 
8.1 Trafododd y Pwyllgor y mater a chytunodd i ysgrifennu at Weinidog yr Economi, 
Gwyddoniaeth a Thrafnidiaeth.

http://www.senedd.assemblywales.org/mgIssueHistoryHome.aspx?IId=1243

Cyflwyniad

1. Diben y papur hwn yw amlinellu'r dystiolaeth ysgrifenedig i'r Pwyllgor Cyllid ar 
ariannu yn y dyfodol yng Nghymru.

2. Mae Llywodraeth Cymru yn croesawu'r cyfle i gyflwyno tystiolaeth i'r Pwyllgor er 
mwyn tynnu sylw at wendidau'r trefniadau ariannu presennol ar gyfer 
gwasanaethau cyhoeddus yng Nghymru, yn enwedig gwendidau fformiwla 
Barnett. 

3. Bydd Llywodraeth Cymru yn parhau i bwyso am setliad cyllid i Gymru sy'n deg ac 
yn atal cydgyfeirio yn y dyfodol.

4. Mae Llywodraeth Cymru yn croesawu'r pwerau cyllidol newydd a gyflwynwyd yn 
Neddf Cymru 2014. Bydd pwerau i newid Treth Dir y Dreth Stamp a'r Dreth 
Dirlenwi yng Nghymru yn cynnig ysgogiadau ychwanegol i gyflawni nodau polisi 
yng Nghymru. Mae Llywodraeth Cymru yn croesawu pwerau benthyg newydd i 
helpu i ariannu buddsoddiad mewn seilwaith, ond mae o'r farn bod y terfyn 
benthyg yn Neddf Cymru 2014 yn cyfyngu ar y gallu i fuddsoddi yn y seilwaith y 
mae ei angen ar Gymru. 

Gwendid setliad cyllid Cymru

5. Mae nifer o astudiaethau wedi edrych ar ddyrannu cyllid i Lywodraeth Cymru, 
gyda'r mwyafrif yn edrych ar y drefn ar gyfer cyfrifo'r grant bloc, sef y fformiwla 
Barnett1. Mae'r astudiaethau hynny'n dadlau nad yw'r fformiwla Barnett yn fuddiol 
i Gymru ac y dylid gosod trefn o ddosbarthu adnoddau ar sail angen yn ei le.  

6. Sefydlodd Llywodraeth Cymru y Comisiwn Annibynnol ar Ariannu a Chyllid i 
Gymru yn 2008 i ystyried manteision ac anfanteision y dull ar sail fformiwla o 
ddosbarthu anghenion gwariant cyhoeddus i Lywodraeth Cymru a nodi 
trefniadau ariannu amgen posibl2.

7. Mae'r casgliad yn adroddiadau awdurdodol y Comisiwn yn glir – nid oes unrhyw 
gyfiawnhad gwrthrychol dros fformiwla Barnett. O ganlyniad uniongyrchol i 
fformiwla Barnett, mae'r cyllid cymharol y pen ar gyfer gwasanaethau 
datganoledig yng Nghymru wedi cydgyfeirio tuag at lefel y cyllid y pen ar 
gyfartaledd yn Lloegr. Os bydd fformiwla Barnett yn parhau, bydd cyllid y pen yng 
Nghymru yn cydgyfeirio tuag at y cyfartaledd ar gyfer Lloegr, waeth yr angen i 
wario mwy yn gymharol ar wasanaethau datganoledig yng Nghymru.  

1 Mae'r rhain yn cynnwys: Pwyllgor Dethol Tŷ'r Arglwyddi ar y Fformiwla Barnett; Pwyllgor Cyfiawnder 
Tŷ'r Cyffredin; a nifer o astudiaethau academaidd (Gweler Bristow, G (2008)  The Barnett Formula 
and its Consequences for Wales: A Literature Review for a summary)
2Cylch gorchwyl llawn y Comisiwn oedd:

- Edrych ar fanteision ac anfanteision y dull a ddefnyddir ar hyn o bryd i ddosbarthu adnoddau 
gwariant cyhoeddus i Lywodraeth Cynulliad Cymru; a

- Chanfod ffyrdd gwahanol o gyllido gan gynnwys y posibilrwydd y gallai Llywodraeth Cynulliad 
Cymru gael pwerau amrywio trethi yn ogystal â mwy o bwerau benthyg arian. 

8. Mae Llywodraeth Cymru yn cytuno ag argymhellion y Comisiwn Annibynnol ar 
Ariannu a Chyllid i Gymru y dylai trefniadau ariannu Cymru fod yn seiliedig ar 
anghenion. Nid oes sail i gyllid cymharol y pen yng Nghymru gydgyfeirio tuag at y 
cyfartaledd ar gyfer Lloegr. 

9. Mae cefnogaeth unfrydol o hyd yng Nghynulliad Cenedlaethol Cymru i 
Lywodraeth Cymru gael ei hariannu'n deg. Ar 13 Mai 2015, cafwyd cefnogaeth 
unfrydol i'r cynnig canlynol: 

bod Cynulliad Cenedlaethol Cymru yn cydnabod nad yw fformiwla gyllido 
Barnett er budd pennaf Cymru, yn nodi bod astudiaethau wedi dod i'r casgliad 
dro ar ôl tro nad yw Cymru'n cael ei chyllido'n unol â'r angen, ac yn galw ar 
Lywodraeth y DU i sicrhau bod Cymru yn cael ei chyllido'n deg drwy 
weithredu terfyn ariannu isaf sy'n cael cefnogaeth drawsbleidiol.      

10.Bydd Llywodraeth Cymru yn parhau i alw ar Lywodraeth y DU i osod terfyn 
ariannu isaf sy'n deg ac yn atal cydgyfeirio yn y dyfodol. 

11.Mae Llywodraeth Cymru o'r farn mai'r ffordd symlaf o osod terfyn ariannu isaf yw 
sicrhau, pan fydd gwariant yn dechrau cynyddu, bod Cymru'n cael yr un newid 
mewn canran mewn gwariant ar feysydd cyfrifoldeb datganoledig â Lloegr. Mae 
hyn ond yn gofyn am addasiad bach i fformiwla Barnett. Byddai hyn yn hawdd i'w 
ddeall ac yn hawdd i Drysorlys ei Mawrhydi ei weithredu. Pe bai cynnydd o 3 y 
cant mewn gwariant yn Lloegr ar swyddogaethau sydd wedi'u datganoli i Gymru, 
yna byddai cynnydd o 3 y cant yng Nghymru hefyd. 

12.Yn y tymor hwy, mae Llywodraeth Cymru o'r farn y dylai corff sy'n annibynnol ar 
lywodraeth gynnal asesiad anghenion i bennu y lefel o gyllid ar gyfer y 
llywodraethau datganoledig. Ar hyn o bryd, mae Trysorlys y DU yn gweithredu 
heb unrhyw fath o gytundeb â'r gweinyddiaethau datganoledig. Mae hyn wedi 
arwain at anghydfod ynghylch a ddylai'r gweinyddiaethau datganoledig gael cyllid 
canlyniadol yn sgil gwariant yn Lloegr. Mae enghraifft ddiweddar yn cynnwys y 
gwariant adfywio sy'n gysylltiedig â'r Gemau Olympaidd, lle na chafodd 
Llywodraeth Cymru unrhyw gyllid Barnett yn sgil y gwariant hwn yn Lloegr. Fel y 
nododd Comisiwn Annibynnol y Bingham Centre for the Rule of Law yn 
ddiweddar: “the present arrangements fall short of our principles of consent and 
respect for the rule of law”.  

13.Daeth y Comisiwn Annibynnol ar Ariannu a Chyllid i Gymru a Chomisiwn 
Llywodraeth y DU ar Ddatganoli yng Nghymru (y Comisiwn Silk) ill dau i'r 
casgliad y gellid gwneud Llywodraeth Cymru yn fwy atebol yn ariannol drwy 
gynhyrchu cyfran o'r arian sydd ar gael i'w wario ar wasanaethau cyhoeddus o'r 
trethi datganoledig y mae'n eu rheoli. 

14.Rhoddodd Deddf Cymru 2014 y rhan fwyaf o'r argymhellion yn adroddiad cyntaf 
y Comisiwn Silk ar waith. Mae Llywodraeth Cymru yn croesawu'r mesurau yn 
Neddf Cymru 2014, ac mae eisoes yn paratoi ar gyfer y trethi newydd i gymryd 
lle Treth Dir y Dreth Stamp a'r Dreth Dirlenwi yng Nghymru o 2018. Ni fydd 

Llywodraeth Cymru yn ystyried datganoli treth incwm nes bod y grant bloc yn 
cael ei osod ar sail deg a chynaliadwy drwy osod terfyn ariannu isaf. 

15.Mae Llywodraeth Cymru hefyd yn croesawu datganoli pwerau benthyg i 
fuddsoddi mewn seilwaith cyfalaf. Mae Llywodraeth Cymru o'r farn y dylid 
cynyddu'r terfynau benthyg yn Neddf Cymru 2014 i alluogi Llywodraeth Cymru i 
fuddsoddi yn y seilwaith y mae ei angen ar Gymru i gefnogi twf a swyddi.  

16.Mae angen i'r trefniadau ariannu fod yn fwy hyblyg er mwyn ymdopi ag 
amrywiadau cyllidebol a rheoli'r cyllid ar gyfer gwasanaethau cyhoeddus yn well 
o flwyddyn i flwyddyn. Mae Llywodraeth Cymru yn credu y dylai fod mwy o 
hyblygrwydd ynghylch defnyddio adnoddau sydd heb eu gwario, a mwy o 
hyblygrwydd rhwng ein cyllidebau cyfalaf ac adnodd.  

Datblygiadau ynghylch cydgyfeirio, tangyllido a diwygio Barnett

17.Mewn datganiad ar y cyd gyda Llywodraeth Cymru yn 2012, cydnabu 
Llywodraeth y DU am y tro cyntaf fod cyllid Cymru wedi cydgyfeirio ers datganoli, 
a bod hyn yn bwnc llosg yng Nghymru.

18.Fel y cytunwyd yn y datganiad hwnnw ar y cyd, gwnaeth Llywodraeth Cymru a 
Llywodraeth y DU adolygiad ar y cyd o hynt cydgyfeirio cyllid cymharol Cymru 
cyn cylch gwariant 2015-16.

19.Yn y cyfnod cyn y cylch gwariant, rhoddodd swyddogion Llywodraeth Cymru a 
Thrysorlys y DU senarios gwariant amgen ar gyfer 2015-16 ar brawf, a aseswyd 
wedyn o ran eu heffaith ar lefelau cyllid cymharol Cymru. Ar sail y gwaith 
dadansoddi hwn, daeth y ddwy Lywodraeth i'r casgliad nad oedd unrhyw 
gydgyfeirio ar y gweill yn ystod cyfnod gwariant 2015-16. Mae manylion y gwaith 
dadansoddi hwn, gan gynnwys tueddiadau, i'w gweld ar wefan Llywodraeth 
Cymru 
(http://llyw.cymru/about/cabinet/cabinetstatements/2013/relativefunding201516/?l
ang=cy)

20.Yn y datganiad ar y cyd yn 2012, cydnabu Llywodraeth y DU ei bod yn debygol 
iawn y bydd cydgyfeirio pellach yn y dyfodol cyn gynted af y bydd cyllid yn 
cynyddu eto.

21.Roedd cyhoeddiad Dydd Gŵyl Dewi Llywodraeth y DU yn cynnwys cyflwyno 
terfyn isaf  ar gyfer lefel y cyllid cymharol y mae'n ei roi i Lywodraeth Cymru, 
gyda Adolygiad o Wariant nesaf y DU i gytuno ar union lefel y terfyn a'r drefn ar 
gyfer cyflwyno hyn. Yn dilyn etholiad cyffredinol y DU, dywedodd Ysgrifennydd 
Gwladol Cymru: “we are absolutely committed to following through on this 
historic commitment to bring fair funding to Wales”.  

22.Mae cytuno ar y trefniadau manwl ar gyfer y terfyn ariannu isaf yn flaenoriaeth i 
Lywodraeth Cymru, ac mae trafodaethau'n mynd rhagddynt. Bydd Llywodraeth 
Cymru yn dadlau o blaid terfyn ariannu isaf sy'n deg i Gymru – ac i weddill y DU 
– ac yn atal unrhyw gydgyfeirio pellach. 

http://gov.wales/about/cabinet/cabinetstatements/2013/relativefunding201516/?lang=en
http://gov.wales/about/cabinet/cabinetstatements/2013/relativefunding201516/?lang=en

Cynigion datganoli pellach

23.Cyhoeddodd Araith y Frenhines ar 27 Mai 2015 y bydd Bil Cymru yn cael ei 
gyflwyno yn ystod y tymor seneddol hwn. Bydd hyn yn cyflwyno deddfwriaeth i 
ddatganoli pwerau newydd i Lywodraeth Cymru mewn meysydd sy'n cynnwys 
trafnidiaeth, ynni a threfniadau etholiadol. Bydd Bil Cymru hefyd yn deddfu ar 
gyfer model cadw pwerau i Gymru.  

24.Bydd Llywodraeth Cymru yn parhau i bwyso am ddatganoli Toll Teithwyr Awyr 
(yn unol ag argymhelliad Comisiwn Holtham a Chomisiwn Silk) drwy Fil Cymru. 

25.Bydd goblygiadau ariannol yn sgil datganoli pwerau newydd oherwydd bydd 
Llywodraeth Cymru yn gyfrifol am ystod ehangach o feysydd polisi.  Bob tro y 
caiff cyfrifoldebau eu trosglwyddo o Lywodraeth y DU i Lywodraeth Cymru, dylid 
trosglwyddo'r gyllideb lawn, yn amodol ar graffu annibynnol, gyda'r posibilrwydd o 
gymrodeddu annibynnol i ymdrin ag unrhyw achosion o anghytuno sydd heb eu 
datrys ynghylch maint priodol trosglwyddiadau. 

Trefniadau ariannu yn y dyfodol

26.Mae Llywodraeth Cymru o'r farn y dylid cytuno ar drefniadau ariannu a chyllidol 
yn y dyfodol ar y cyd gyda Llywodraeth y DU.  Mae Llywodraeth Cymru a 
Llywodraeth y DU wedi sefydlu Cyd-bwyllgor y Trysorlysoedd i roi trosolwg 
Gweinidogol ar y gwaith cydweithredol hwn, gan gynnig fforwm chwemisol i 
drafod a chytuno ar fanylion datganoli cyllidol.

27.Mae'r cytundebau y daethpwyd iddynt ar y swm i'w neilltuo o'r grant bloc ar gyfer 
datganoli ardrethi annomestig yn llawn a'r gallu i Lywodraeth Cymru gyhoeddi 
bondiau yn dangos y cynnydd y mae Cyd-bwyllgor y Trysorlysoedd wedi'i wneud 
ers ei sefydlu. Mae Llywodraeth Cymru yn awyddus bod y gwaith hwn ar y cyd yn 
parhau i ystyried materion cyllidol yng Nghymru sydd heb eu datrys, gan 
gynnwys ariannu teg a datganoli Toll Teithwyr Awyr.

28.Er bod gwahaniaethau o ran datganoli pwerau cyllidol i Gymru, yr Alban a 
Gogledd Iwerddon, mae Llywodraeth Cymru o'r farn bod gwerth mawr mewn 
cytuno ar y trefniadau ariannol sydd ynghlwm â datganoli pwerau cyllidol mewn 
ffordd gydlynus lle bo'n bosibl. Fodd bynnag, bydd Llywodraeth Cymru ond yn 
cytuno ar drefniadau sydd er budd gorau Cymru.

OFFICIAL 

 

OFFICIAL 

 
Jocelyn Davies AM 
Chair, Finance Committee 
Cardiff Bay 
Cardiff 
CF99 1NA 

Dear Jocelyn, 15 June 2015 

RE: INQUIRY INTO FUTURE FUNDING 

Thank you very much for your letter of 18 May inviting me to speak at the National 

Assembly’s Finance Committee. 

2. Very unfortunately, I am unable to accept your invitation on this occasion, 

but I would like to take this opportunity to highlight two points on Welsh 

Government funding. 

3.  Firstly, as you are no doubt aware, the Command Paper published in 

February set out a clear commitment to introduce a funding floor. The precise level 

of the floor, and the mechanism to deliver it, will be agreed alongside the next 

Spending Review. 

4. Second, I would like to reiterate how important it is that the Welsh 

Government becomes responsible for raising more of the money it spends. This 

will allow the Welsh people to hold the government properly to account and a 

referendum on income tax powers will be an important step in this regard. 

I look forward to hearing about the outcome of your inquiry, 

 
 
 

 
GREG HANDS 

Y Pwyllgor Cyllid / Finance Committee 

